
MOZZJONI GĦAL RIŻOLUZZJONI TAL-PARLAMENT EWROPEW

dwar il-Kontribuzzjoni tal-politika fiskali lejn l-Istrateġija ta’ Liżbona 
(2007/XXXX(INI))

Il-Parlament Ewropew,

– wara li kkunsidra l-komunikazzjoni lill-Kunsill u lill-Parlament Ewropew "il-
Kontribuzzjoni tal-politika fiskali lejn l-Istrateġija ta’ Lisbona"  (COM(2005)0532),

– wara li kkunsidra l-komunikazzjoni tal-Kummissjoni lill-Kunsill, lill-Parlament Ewropew 
u lill-Kumitat Ekonomiku u Soċjali Ewropew "Il-Koordinazzjoni tas-sistemi fiskali dirett 
ta’ l-Istati Membri fis-Suq Intern" (COM(2006)0832),

– wara li kkunsidra l-komunikazzjoni tal-Kummissjoni lill-Kunsill, lill-Parlament Ewropew 
u lill-Kumitat Ekonomiku u Soċjali Ewropew "Tassazzjoni tal-ħruġ u l-bżonn għal 
koordinazzjoni tal-politiki dwar it-taxxa ta’ l-Istati Membri" (COM(2006)0825),

– wara li kkunsidra l-komunikazzjoni tal-Kummissjoni lill-Kunsill, lill-Parlament Ewropew 
u lill-Kumitat Ekonomiku u Soċjali Ewropew "Lejn użu aktar effettiv ta’ inċentivi tat-
taxxa favur ir-R&D " (COM(2006)0728),

– wara li kkunsidra l-komunikazzjoni tal-Kummissjoni lill-Kunsill, lill-Parlament Ewropew 
u lill-Kumitat Ekonomiku u Soċjali Ewropew "L-implimentazzjoni tal-Programm 
Komunitarju ta' Liżbona: Il-progress s'issa u l-passi li jmiss lejn Bażi ta' Taxxa 
Korporattiva Komuni u Kkonsolidata (CCCTB)" (COM(2006)0157),

– wara li kkunsidra l-komunikazzjoni tal-Kummissjoni lill-Kunsill, lill-Parlament Ewropew 
u lill-Kumitat Ekonomiku u Soċjali Ewropew "Trattament fiskali tat-telf f'sitwazzjonijiet 
transkonfinali" (COM(2006)0824),

– wara li kkunsidra r-Riżoluzzjoni ta' l-10 ta' Marzu 2004 dwar il-proposta għal direttiva tal-
Kunsill li temenda d-Direttiva 90/434/KEE tat-23 ta' Juli 1990 dwar is-sistema komuni 
tat-tassazzjoni li tapplika għall-inkorporazzjonijiet, id-diviżjonijiet, it-trasferimenti ta' l-
attivi u l-iskambju ta' l-ishma li jirrigwardaw il-kumpanniji ta' Stati Membri1,

– wara li kkunsidra r-Riżoluzzjoni tiegħu tat-13 ta' Diċembru 2005 dwar it-tassazzjoni ta’ l-
intrapriżi fl-Unjoni Ewropea:  bażi ta’ taxxa Korporattiva komuni u kkonsolidata2, 

– wara li kkunsidra  l-laqgħa informali tal-Kunsill "Ekonomija u finanzi" ta' l-10 u l-11 ta' 
Settembru 2004 u l-laqgħa informali tal-Kunsill "Ekonomija u finanzi" tas-7 u 8 ta' April 
2006, 

– wara li kkunsidra l-komunikazzjoni tal-Kummissjoni lill-Kunsill, lill-Parlament Ewropew 
u lill-Kumitat Ekonomiku u Soċjali Ewropew "Jiġu megħluba d-diffikultajiet marbuta ma’ 
l-ostakli tat-taxxa fuq il-korporazzjonijiet ta’ l-intrapriżi ż-żgħar u ta’ daqs medju fis-Suq 
Intern – il-punti prinċipali ta’ skema pilota possibbli għal Tassazzjoni fl-Istat ta’ l-

  
1 ĠU C 102 E , 18.5.2006, p. 569.
2 Testi adottati, P6_TA(2005)0511.

Oriġini"(COM(2005)0702),

– wara li kkunsidra l-istħarriġ tal-Kummissjoni dwar it-tassazzjoni fl-UE ta' l-10 ta' 
Settembru 20041, 

– wara li kkunsidra l-konklużjonijiet tal-Presidenza tal-Kunsill Ewropew ta' Liżbona tat-23 
u l-24 ta' Marzu 2000, tal-Kunsill Ewropew ta' Stokkolma tat-23 u l-24 ta' Marzu 2001, 
tal-Kunsill Ewropew ta' Barċellona tal-15 u s-16 ta' Marzu 2002 u tal-Kunsill Ewropew ta' 
Brussell tat-22 u t-23 ta' Marzu 2005, il-15 u s-16 ta' Diċembru 2005 u t-23 u l-24 ta' 
Marzu 2006,

– wara li kkunsidra r-rapport ta' l-Organizzazzjoni għal Kooperazzjoni u Żvilupp 
Ekonomiku (OECD) dwar il-kompetizzjoni fit-tassazzjoni ta' ħsara ta' l-1998,

– wara li kkunsidra l-Artikoli 113 u 45 ta' l-ordni ta' proċedura tiegħu,

– wara li kkunsidra r-rapport tal-Kumitat għall-Affarijiet Monetarji u Ekonomiċi (A6-
0000/2007), 

A. billi l-liberalizzazzjoni tal-moviment ta' kapital u l-internazzjonalizzazzjoni ta' l-
ekonomija ġabu pressjoni qawwija fuq is-sistemi ta' tassazzjoni nazzjonali,

B. billi l-eżistenza ta' 27 sistema differenti ta' tassazzjoni fl-UE toffri bosta possibilitajiet 
kunsiderevoli ta' evażjoni tat-taxxa, 

C. billi, l-kompetizzjoni fiskali fl-UE wasslet u qed twassal sabiex il-piż tat-taxxa jiġi 
ttrasferit minn fatturi mobbli (Kapital) għal fatturi anqas mobbli (xogħol, konsum), u 
konsegwentement il-piż tat-taxxa fuq l-impjegati u l-konsumaturi jkompli jikber, filwaqt li 
qiegħed jonqos is-sehem li jikkontribwixxu għad-dħul mit-tassazzjoni l-intrapriżi, il-
benefiċjarji ta' dħul kapitali u dawk li jaqilgħu l-aktar,

D. billi l-għanijiet ta' l-Istrateġija ta' Liżbona qed jiġu mfixkla minn politika fiskali, li żżid in-
nuqqas ta' ugwaljanza soċjali, tgħolli l-ispejjeż għall-ħolqien ta' l-impiegi u tnaqqas id-
domanda tal-konsumaturi,

E. billi t-telf mid-dħul minħabba l-frodi u l-evażjoni tat-taxxa tal-VAT ilaħħaq bejn 200 u 
250 biljun Euro,

F. billi madwar 9 % tal-popolazzjoni fl-UE-15 għandhom f'idejhom aktar minn 60 % tal-ġid 
privat,

Il-kontribut tal-politika fiskali għall-Istrateġija ta' Liżbona

1. Jinnota li r-rati tat-taxxi tal-korporazzjonijiet fl-UE niżlu aktar milli f'pajjiżi oħra ta' l-
Organizzazzjoni għal Kooperazzjoni u Żvilupp Ekonomiku (OECD);

2. Jaqsam it-tħassib tal-Kummissjoni li bin-"nuqqas ta’ koordinazzjoni bejn is-sistemi tat-
taxxi diretti dan jista jwassal ukoll, mingħajr intenzjoni, għal nuqqas ta' tassazzjoni jew 

  
1 Stħarriġ dwar it-tassazzjoni fl-UE, dokument ta' ħidma Nru 3/2004 (SEC(2004)1128/2).

abbuż, u għalhekk jittiekel id-dħul mit-taxxi" (COM(2006)0823);

3. Jikkunsidra li għall-promozzjoni tat-tkabbir u l-impjiegi huwa neċessarju li l-
kompetizzjoni tat-taxxa tiġi mwaqqfa, li jitnaqqas li piż tat-taxxa fuq l-impjegati u l-
konsumaturi u li l-intrapriżi u l-benefatturi ta' dħul kapitali jiġu mħajra għall-iffinanzjar 
aktar qawwi ta' x-xogħlijiet pubbliċi u t-trasferimenti soċjali;

4. Jilqa' b'sodisfazzjon l-intenzjoni tal-Kummissjoni li ssib soluzzjonijiet għall-problemi bil-
forma li jieħu t-transfer-pricing fl-UE; 

5. Jikkunsidra li l-kunċett ta' impożizzjoni fiskali ta' tassazzjoni korporattiva għall-SMEs 
f'forma ta' proġett-pilota propost mill-Kummissjoni bħala periklu  li l-kompetizzjoni tat-
taxxa aktar tiħrax, peress li l-Istati Membri jiċievu l-vantaġġ li jippromwovu l-ħolqien ta' 
SMEs bis-saħħa ta' tnaqqis fir-rati tat-tassazzjoni u bażi tat-taxxa mill-aktar "attraenti";

6. Jiġbed l-attenzjoni lejn il-ħsara immensa li tirriżulta minn frodi fiskali fl-UE u jħeġġeġ 
lill-Kummissjoni u l-Istati Membri li jieħdu aktar miżuri biex jiġġieldu kontra l-frodi 
fiskali;

7. Hu tal-fehma li s-sistema fiskali preferenzjali, li minnha jibbenefikaw intrapriżi pubbliċi u 
parastatali ta' interess komunitarju fir-rigward tal-VAT, għandha tinżamm, għaliex inkella 
proprju baġits privati anqas b'saħħithom ikollhom iġorru piż akbar;

8. Jistieden lill-Istati Membri biex jiżguraw ġustizzja akbar fid-distribuzzjoni tal-ġid 
permezz ta' taxxazzjoni aktar qawwija ta' tranżazzjonijiet finanzjarji;  jenfasizza li b'żieda 
fit-tassazzjoni tat-tranżazzjonijiet finanzjarji fil-kuntest ta' l-ishma, is-self, ir-rati tal-
kambju u derivattivi jista' jiġi ġġenerat dħul addizzjonali fi kwantità kunsiderevoli;

9. Jikkritika t-tendenza għaż-żieda fir-rati tal-VAT fl-UE, peress li dan jaħdem bil-kuntrarju 
u jnaqqas id-domanda; minflok jitlob tassazzjoni akbar ta' oġġetti ta' lussu; jenfasizza li 
tassazzjoni akbar tal-ġid tista' tikkontribwixxi għas-saħħa tal-finanzi pubbliċi;

10. Jappoġġja lill-Kummissjoni fl-isforzi tagħha li torjenta l-politika fiskali lejn objettivi 
ambjentali aktar ambizzjużi; madankollu huwa tal-fehma li piż akbar fuq baġits privati 
anqas b'saħħithom għandu jiġi evitat; huwa ta' l-opinjoni, barra minn hekk, li taxxi ogħla 
fuq il-fjuwil jistgħu jkollhom effett ekoloġiku pożittiv biss jekk trasport pubbliku attraenti 
u bi prezzijiet aċċessibbli jkun disponibbli;

11. Huwa tal-fehma li l-politika ta' tassazzjoni għandha tikkontribwixxi għall-
internalizzazzjoni ta' l-ispejjeż esterni; jara l-bżonn f'dan il-kuntest, li jitneħħew id-diversi 
vantaġġi ta' tassazzjoni għat-tħaddim ta' impjanti nukleari; jikkunsidra li jagħmel ħafna 
sens li jinżammu jew jiġu introdotti inċentivi fiskali għal forom alternattivi ta' enerġija;

12. Huwa tal-fehma li d-direttiva dwar it-tassazzjoni ta' fjuwils tad-diesel għal skopijiet 
kummerċjali għandha tiġi emendata, biex tiġi miġġielda t-tendenza li t-trasport ta' 
merkanzija jiġi ttrasferit għal fuq it-toroq; Jesprimi ruħu favur it-tneħħija tad-derogi 
eżistenti, li jwasslu anki għal sitwazzjoni fejn il-limiti minimi ta' tassazzjoni f'xi uħud 
mill-Istati Membri ma jintlaħqux;

Bażi taxxabbli korporattiva komuni u kkonsolidata 

13. Jappoġġja l-isforzi tal-Kummissjoni biex toħloq bażi taxxabbli korporattiva komuni u 
kkonsolidata (CCCTB); Jikkunsidra li jeżisti l-periklu li bil-ħolqien ta' trasparenza akbar 
fil-bażi ta' tassazzjoni tal-korporazzjonijiet ir-rati ta' tassazzjoni differenti għall-intrapriżi 
jkollhom rwol aktar qawwi u b'hekk il-kompetittività tat-tassazzjoni tiħrax; Iqis għalhekk 
neċessarji kooperazzjoni bejn l-Istati Membri fit-tassazzjoni, ftehim dwar rati minimi 
għat-taxxa korporattiva u, fuq żmien twil, armonizzazzjoni għal livell għoli fir-rati tat-
taxxa għall-korporazzjonijiet;

14. Jilqa' b'sodisfazzjon l-approċċ tal-Kummissjoni, li permezz tiegħu l-bażi ġdida ta' 
tassazzjoni għandha tkun uniformi, tirrappreżenta simplifikazzjoni u li għandha twassal 
għal twessigħ tal-bażi ta' tassazzjoni, peress li bit-tneħħija ta' derogi u privileġġi tkun tista' 
ssir stabilizzazzjoni tad-dħul fiskali;

Lejn promozzjoni fiskali effettiva tar-riċerka u l-iżvilupp

15. Huwa tal-fehma li inċentivi fiskali għall-promozzjoni tar-riċerka u l-iżvilupp 
m'għandhomx iservu bħala sussidji indiretti għal kumpaniji kbar; 

16. Jiddispjaċih li l-Kummissjoni, fil-komunikazzjoni li hija ppreżentat dwar dan is-suġġett, 
qablet mal-ġurisdizzjoni tal-Qorti Ewropea tal-Ġustizzja fil-każ Laboratoires Fournier1, 
fejn skond din, dispożizzjonijiet li jillimitaw il-benefiċċju fiskali għar-riċerka u l-iżvilupp 
għal attivitajiet relattivi li jitwettqu fit-territorju nazzjonali jmorru kontra l-prinċipju ta' 
libertà ta' provvista ta' servizzi; huwa jara f'din is-sentenza tal-Qorti Ewropea tal-
Ġustizzja komplikazzjoni inaċċettabbli tal-kontrolli fiskali ta' kull Stat Membru; 

17. Jappoġġja l-pożizzjoni ta' bosta Stati Membri, li  tqis li l-introduzzjoni ta' limitazzjoni 
konfinali hija ġustifikata, biex jiġi evitat telf mid-dħul fit-tassazzjoni fil-promozzjoni 
fiskali tar-riċerka u l-iżvilupp; 

Tassazzjoni tal-ħruġ 

18. Jikkunsidra l-fatt li l-ġurisprudenza tal-Qorti Ewropea tal-Ġustizzja fil-każ de Lasteyrie,2
li skond din żieda fil-valur li ma jkunux ġew realizzati m'għandhomx ikunu ntaxxati mal-
ewwel, meta l-kontributur jittrasferixxi d-domiċilju fiskali tiegħu fi Stat Membru ieħor, 
jillimita bla bżonn id-dritt ta' l-Istati Membri li jiġbru taxxi ta' ħruġ, peress li l-ġbir ta' 
taxxa bħal din tikkomplika ruħha kunsiderevolment, jekk ma ssirx ukoll impossibbli;

19. Jappoġġja l-opinjoni tal-Kummissjoni li, fil-każ ta' trasferiment ta' attiv ekonomiku fi stat 
terz, kooperazzjoni amministrattiva insuffiċjenti tiġġustifika l-ġbir immedjat ta' taxxi ta' 
ħruġ;

  
1 C39/04.
2 Każ C-9/02 Hughes de Lasteyrie du Saillant kontra l-Ministeru ta' l-Ekonomija, tal-Finanzi u ta' l-Industrija, 
ĠU C 94, 17.4.2004, p. 5.

Trattament fiskali tat-telf f'sitwazzjoni transkonfinali

20. Jikkunsidra fil-ġurisprudenza tal-Qorti Ewropea tal-Ġustizzja fil-Każ Marks & Spencer1

bħala indħil inaċċettabbli fid-drittijiet ta' l-Istati Membri li jipproteġu s-sistemi fiskali 
tagħhom milli jitnaqqru; huwa ta' l-opinjoni li fil-każ ta' sitwazzjoni transkonfinali, il-
poter ta' tassazzjoni bejn l-Istati Membri għandu jkun maqsum b'mod ibbilanċjat, li t-telf 
m'għandux jitqies darbtejn u li r-riskju ta' evażjoni tat-taxxa għandu jiġi eliminat;

21. Jikkunsidra li l-possibilità ta' kumpens għat-telf f'sitwazzjoni transkonfinali ġġib magħha 
r-riskju li gruppi ta' kumpaniji ma jiddikjarawx il-profitti tagħhom f'pajjiżi b'tassazzjoni 
għolja iżda f'pajjiżi b'tassazzjoni dgħajfa;

22. Jikkunsidra r-rikonoxximent ta' kumpens għat-telf f'sitwazzjoni transkonfinali huwa 
ġustifikat biss fejn ikun ibbażat fuq rabta reali bejn partijiet minn intrapriża, jiġifieri fuq 
integrazzjoni ekonomika u organizzatorja (Organschaft);

23. Jikkunsidra li l-komunikazzjoni dwar dan is-suġġett ippreżentata  mill-Kummissjoni ma 
fihiex bażi xierqa għal aktar diskussjoni, peress li ma tistax tagħti aktar soluzzjonijiet 
sodisfaċenti għall-problema tat-trasferiment tal-profitt;

24. Jagħti istruzzjonijiet lill-President tiegħu sabiex jgħaddi din ir-riżoluzzjoni lill-Kunsill u 
lill-Kummissjoni. 

  
1 Każ C-446/03 Marks & Spencer (2005).

NOTA SPJEGATTIVA

Għanijiet tal-Politika dwar it-Tassazzjoni
It-tassazzjoni tista’ tikkontribwixxi għat-tkabbir u l-ġid u l-koeżjoni soċjali permezz ta’ tliet 
mezzi: L-ewwel u l-aktar elementari, is-sistema tat-tassazzjoni għandha tiġġenera biżżejjed 
dħul biex tiffinanzja livell kwalitattiv għoli ta’ servizzi pubbliċi u trasferimenti soċjali. It-
tieni, it-tassazzjoni tinfluwenza d-deċiżjonijiet ekonomiċi u għandha tipprovdi inċentivi għal 
aktar impjiegi u għall-użu effiċjenti u sostenibbli tar-riżorsi naturali. It-tielet, it-tassazzjoni 
inevitabbilment terġa’ tqassam id-dħul; u għandha tagħmel hekk b’mod li ssaħħaħ id-
domanda effettiva u l-bilanċ soċjali billi tnaqqas id-differenzi fid-distribuzzjoni tal-ġid.  
Il-komunikazzjonijiet tal-Kummissjoni jirreferu espliċitament għall-ewwel żewġ għanijiet 
filwaqt li jħallu barra kompletament l-aspett distribuzzjonali tat-tassazzjoni.
Fl-istess ħin, is-sistemi tat-tassazzjoni fl-Istati Membri ta’ l-UE inbidlu bl-aktar mod 
fundamentali speċjalment f’dan ir-rispett.
Miżuri tat-taxxa li jinkoraġġixxu l-inugwaljanza u li joħonqu d-domanda xejn mhu se 

jikkontribwixxu lejn reġjun ekonomiku li qiegħed jikber dinamikament hekk kif mitlub mill-
Istrateġija ta’ Liżbona.

Konsegwenzi tal-Kompetizzjoni tat-Taxxa
Ir-rapporteur taqsam it-tħassib tal-Kummissjoni li bin-"nuqqas ta’ koordinazzjoni bejn is-
sistemi tat-taxxi diretti dan jista jwassal ukoll, mingħajr intenzjoni, għal nuqqas ta' tassazzjoni 
jew abbuż, u għalhekk jittiekel id-dħul mit-taxxi" (COM(2006)0823); Verament, fl-assenza ta' 
koordinazzjoni madwar l-UE fil-qasam tat-tassazzjoni diretta, mhux se jkun possibbli li 
jinstab marġini ta' manuvra fit-tfassil ta' politika fiskali.
Mis-snin 70, it-tneħħija ta' kontrolli fuq moviment ta' kapital u l-ħolqien ta' tax havens bdew 
ipoġġu taħt pressjoni lil dawk il-pajjiżi fejn il-profitt ta' l-intrapriżi huwa ntaxxat b'rata għolja. 
L-eżistenza ta' 27 sistema differenti ta' tassazzjoni fil-qafas tas-suq intern ta' l-UE, fejn teżisti 
libertà sħiħa għall-moviment tal-kapital, tfisser aktar u aktar li intrapriżi li joperaw fuq skala 
trankonfinali għandhom il-possibilità ta' elenku sħiħ ta' strateġiji għall-evażjoni tat-taxxa. Il-
prattiki l-aktar użati f'dan il-kuntest huma l-użu tal-prezzijiet ta' trasferiment interni għall-
grupp ta' kumpaniji, li jippermettu li jittrasferixxu l-profitti fit-kotba  ta' pajjiżi b'rata għolja ta' 
tassazzjoni għall-kotba ta' pajjiżi b'rata baxxa; jew il-ħolqien ta' dipartimenti finanzjarji f'tax 
havens li minnhom jiġu ffinanzjati, bis-saħħa ta' kreditu, proġetti ta' investiment fid-dinja 
kollha.  
Dawn l-istrateġiji u oħrajn simili jwasslu għal telf ta' dħul f'pajjiżi b'tassazzjoni ogħla fuq 
intrapriżi. Jekk il-gruppi ta' kumpaniji ma jniżżlux biss il-profitti tagħhom fil-kotba 'l isfel, 
iżda anki l-investimenti produttivi minħabba kunsiderazzjonijiet fiskali, il-pressjoni biex jiġu 
aġġustati 'l isfel ir-rati ta' tassazzjoni tiżdied aktar.  Dan huwa l-proċess li jissejjaħ 
"kompetizzjoni tat-tassazzjoni". Huwa ma jillimitax ruħu għall-qasam tat-tassazzjoni ta' l-
intrapriżi. Peress li l-ġid finanzjarju huwa ħafna aktar mobbli mill-kapital investitit b'mod 
produttiv, huwa jikkonċerna wkoll bl-istess mod it-tassazzjoni ta' ġid u dħul minn kapital 
personali.

Il-ħaddiema huma ġeneralment anqas mobbli mill-kapital, u ħaddiema bi ħlas għoli 
għandhom it-tendenza li jkunu aktar mobbli minn ħaddiema f'ċirkostanzi normali.  Sors ta' 
taxxa partikolarment immobbli huwa l-konsum, speċjalment il-konsum ta' prodotti u servizzi 
bażiċi. Għaldaqstant hija konsegwenza li l-eżistenza ta' sistemi diverġenti ta' tassazzjoni f'suq 

intern liberalizzat twassal għal bidla fundamentali fl-istruttura tas-sistemi nazzjonali tat-
tassazzjoni. Filwaqt li l-fatturi mobbli għandhom potenzjal suffiċjenti ta' rikatt biex it-
tassazzjoni fuqhom titbaxxa b'mod ġeneruż, id-dħul pubbliku huwa ggarantit permezz ta' piż 
akbar fuq sorsi anqas mobbli. Għalhekk, it-taxxi jixxiftjaw minn fuq id-dħul tal-kumpaniji 
għal fuq dak personali, minn fuq id-dħul kapitali għal fuq dak tal-ħaddiema, minn fuq id-dħul 
ta’ ħaddiema mħallsa tajjeb għal fuq dak ta’ ħaddiema mħallsa anqas, minn fuq id-dħul u l-ġid 
għal fuq il-konsum. 

Evoluzzjoni tat-Taxxi fl-UE
L-evoluzzjoni tas-sistemi fiskali fl-aħħar għexieren ta' snin tikkonferma li dan il-proċess fil-
fatt seħħ. Tabilħaqq, ir-rata medja ta' tassazzjoni tal-kumpaniji niżlet bis-saħħa. Mill-1995 
biss, fl-Istati Membri qodma (UE-15) niżlet minn 38.0 % għal 29.5 %, bi kważi għaxar punti 
perċentwali. Anki l-pajjiżi ta' l-Ewropa tal-lvant, li fl-1995 bdew b'livell baxx ta' tassazzjoni 
tal-kumpaniji, sistematikament baxxew aktar ir-rati tagħhom.
(Figura 1)

Figura 1. Sors: Kummissjoni ta' l-UE (2006)

Il-proċess huwa l-bogħod milli jitwaqqaf sa issa.  Il-Ġermanja bħalissa qiegħda tħejji r-
riforma fit-taxxa tal-kumpaniji li jmiss, bit-tnaqqis tar-rata ta' tassazzjoni taħt il-livell ta’ 30%.  
Id-Danimarka tippjana li tnaqqas ir-rata minn 28 għal 22%.  Dawn il-passi ċertament 
jintensifikaw il-pressjoni fuq pajjiżi oħra. Billi "lok b’taxxa għolja" huwa terminu relattiv, 
wieħed ma jeskludix il-probabbiltà ta’ "race to the bottom".
Ta’ spiss kien argumentat li t-tnaqqis fir-rati tat-taxxa tal-kumpaniji kien ikkumpensat 
b’miżuri li jwessgħu l-bażi tat-taxxa. Madankollu, mhux biss ir-rati ta' tassazzjoni uffiċjali 
biss, iżda anki r-rati ta' tassazzjoni effettivi qabdu x-xejra ’l isfel sa minn nofs it-tmeninijiet.

Il-Kummissjoni Ewropea tikkalkula għall-Istati kollha ta' l-UE mill-1995 l-hekk imsejħa rata 
ta' taxxa impliċita (Implicit Tax Rate, ITR) fuq il-kapital, ix-xogħol u l-konsum. Ir-rata ta’ 

taxxa impliċita (ITR) fuq il-kapital kienet fuq medja ta' l-Istati Membri qodma ta' 29.9% fl-
2003 u b'hekk ċertament aktar baxxa mir-rata ta' taxxa impliċita fuq ix-xogħol, li laħqet is-36 
%. Madankollu, l-ITR fuq il-kapital tvarja kunsiderevolmet fil-livell Ewropew. Fuq fil-lista 
jinsabu pajjiżi bħal Franza u d-Danimarka, b'rata ta' taxxa impliċita fuq il-kapital ta' 37 u 35 
%.  B'rata ta' taxxa fuq il-kapital ta' 21 % biss, il-Ġermanja tinsab sew taħt il-medja. Fil-pajjiżi 
aderenti ta' l-Ewropa tal-lvant, il-kapital huwa ntaxxat b'14 %. Il-Figura 3 turi l-evoluzzjoni 
ta' l-ITR tul iż-żmien għall-UE-15, l-UE-25, l-Istati Membri ġodda u l-Ġermanja.

Figura 3. Sors: Kummissjoni ta' l-UE (2006)

Dawn ir-rati ta' taxxa impliċiti fuq il-kapital stabbiliti mill-Kummissjoni madankollu 
għandhom jiġu interpretati b'kawtela. Huma utli biex isir tqabbil approssimattiv bejn il-pajjiżi.
Għall-kuntrarju, l-evoluzzjoni tagħhom tista' twassal għal konklużjonijiet żbaljati, peress li l-
ITR għandha t-tendenza tissopravvaluta t-tassazzjoni reali fuq il-kapital fi żmien ta' boom tal-
boroż u s-swieq finanzjarji.

Apparti l-profitti tal-kumpaniji, anki d-dħul personali minn kapital dejjem qed jiġi intaxxat 
aktar. Dan ta' l-aħħar joħroġ mit-tendenza ma' l-UE kollha li tiġi introdotta sistema doppja ta' 
tassazzjoni fuq id-dħul. Fl-applikazzjoni ta' dan is-sistema, id-dħul ġej minn interessi u 
dividendi ma jiġux intaxxati aktar fuq bażi progressiva, iżda fuq bażi ta' taxxa fissa (Flat Tax) 
li tkun inferjuri ħafna għar-rati massimi ta' tassazzjoni fuq id-dħul mill-impjieg. Billi d-dħul 
mill-kapital huwa ferm aktar ikkonċentrat mid-dħul mix-xogħol, l-introduzzjoni ta' sistema 
doppja ta' tassazzjoni bħal din tikkorrispondi għal ħelsien kbir mit-taxxa favur dawk li 
għandhom l-aktar ġid.
Sadattant, it-tassazzjoni tad-dħul mill-imjieg madankollu għaddejja minn tibdil kbir fl-Unjoni 
Ewropea. Verament, għalkemm fil-biċċa l-kbira r-rata ta' taxxa medja fuq l-impjiegi baqgħet 
ma nbidlitx għal għaxar snin, kien hemm trasferiment tal-parti mis-sorsi differenti ta' dħul li 
minnhom għandhom jinġabru t-taxxi. Fl-aħħar snin, f'bosta pajjiżi, ir-rati massimi ta' 
tassazzjoni tnaqqsu: bħala medja ta' l-UE-15 b'4.7 fil-mija mill-1998. Tnaqqsis bħal dan fit-

tassazzjoni huwa evidenza tal-fatt li l-piż tat-taxxa ġie ttrasferit minn dħul għoli għal dħul 
baxx. F'bosta pajjiżi ta' l-Ewropa tal-lvant ġiet introdotta Flat Tax fuq id-dħul kollu.
Is-settur fiskali li minn nofs id-disgħinijiet madwar l-UE żdied l-aktar, kien dak tat-taxxi 
indiretti, fuq quddiem it-taxxa fuq il-valur miżjud. Il-marġini ta' bejn 15 u 25 fil-mija stabbilit 
legalment intuża prevalentement minn Stati Membri b'rata ta' tassazzjoni aktar baxxa mill-
medja, biex jimxu fid-direzzjoni tal-limitu superjuri. (Figura 4)

Figura 4. Sors: Kummissjoni ta' l-UE (2006)

Minbarra l-VAT, il-biċċa l-kbira ta' l-Istati Membri ta' l-UE introduċew l-hekk imsejħa 
"ekotaxxa" fuq l-elettriku, il-gass, il-gażolina u ż-żejt għat-tisħin. Sakemm dawn il-miżuri 
jkollhom l-effett li jirrendu aktar għali l-konsum ta' l-enerġija fl-industrija, wieħed jista' 
jirrikonoxxi li għandhom effett ekoloġiku pożittiv. Madankollu, normalment, l-intrapriżi 
industrijali ħadu ħsieb li jibbenefikaw mid-derogi ġenerużi, filwaqt li l-baġits privati kellhom 
jitgħabbew bil-piż tat-taxxa kollha kemm hi. F'dawn il-kundizzjonijiet dawn l-hekk imsejħa 
taxxi "ekoloġiċi" m’għandhom l-ebda effett ieħor għajr li jżidu l-piż fuq dawk li jaqilgħu paga 
baxxa b’mod partikulari, għaliex baġits privati batuti finanzjarjament jonfqu perċentwali 
ogħla mid-dħul tagħhom fuq il-kontijiet ta’ l-enerġija u fuq l-ispejjeż tat-tisħin. B’mod simili, 
taxxi għoljin fuq il-gażolina għandhom biss effett ekoloġiku pożittiv, jekk huwa disponibbli 
trasport pubbliku rħis u attraenti. Inkella jkun biss konsum li jkun intaxxat bl-effett rigressiv 
tas-soltu.

Għalhekk, il-pożizzjoni tal-Kummissjoni li “bidla minn taxxi fuq ix-xogħol għal taxxi fuq il-
konsum u/jew it-tniġġis tista’ …tgħin ...biex jiżdiedu l-livelli ta’ l-impjiegi” (COM(2005) 
532) m’hijiex konvinċenti.

Il-konsegwenzi tal-kompetizzjoni tat-tassazzjoni fl-UE m’humiex wisq it-tnaqqis fid-dħul 
mit-taxxa totali, imma l-bidla strutturali fis-sistema tat-taxxa.  Din il-bidla tikkonċerna 
primarjament l-impatt distribuzzjonali tat-tassazzjoni. Il-bidliet kollha msemmija jtaffu l-piż 

ta’ dawk li jaqilgħu dħul għoli filwaqt li jżidu l-piż tat-taxxa fuq it-tarf il-baxx ta’ l-iskala tad-
dħul. Dan huwa l-effett tat-tassazzjoni fuq il-kumpaniji, it-tnaqqis fir-rati massimi ta' 
tassazzjoni  u t-trasferiment tat-tassazzjoni doppja fuq id-dħul, kif ukoll il-bidla minn taxxi 
diretti għal taxxi indiretti. Minflok ittaffi l-kuntrasti soċjali, is-sistema tat-taxxa tkompli 
twessa’ l-vojt bejn is-sinjuri u l-fqar.

Għalhekk, m’hijiex iġġustifikata distinzjoni bejn kompetizzjoni tat-taxxa “li tagħmel ħsara” u 
dik “b’saħħitha”. Ridistribuzzjoni tad-dħul minn isfel għall-fuq hija ta’ ħsara f’kull każ. Hija 
ddgħajjef il-bilanċ soċjali, tnaqqas id-domanda effettiva u twassal għal kapaċitajiet mhux 
użati, tkabbir baxx u qgħad għoli.

Fuq żmien twil, ristrutturar rigressiv tas-sistema tat-taxxa jista' wkoll inaqqas id-dħul tal-
finanzi ta’ l-istat. Fil-fatt, id-dħul totali mit-taxxa naqas sa mill-aħħar tad-disgħinijiet. (Figura 
5)  Jekk tkompli din ix-xejra, l-iffinanzjar tas-servizzi pubbliċi essenzjali u ta' l-investimenti 
tkun fil-periklu.

Figura 5. Sors: Ameco-Datenbank, Kummissjoni Ewropea

Is-sovranità nazzjonali fi kwistjonijiet tat-taxxa, madankollu, ma tiddgħajjifx biss mill-forzi 
tas-suq.  It-Trattat ta’ l-UE, filwaqt li ma jkoprix it-tassazzjoni diretta, xorta jirrestrinġi l-
politika dwar it-taxxa ta’ l-Istati Membri bid-disposizzjonijiet tiegħu. Permezz ta' dan, tul l-
aħħar snin, żdied in-numru ta’ kumpaniji li jressqu l-gvernijiet il-qorti bl-argument li l-liġijiet 
nazzjonali dwar it-taxxa kienu qegħdin jiksru l-liġi Ewropea. Bil-ġurisprudenza tagħha, il-
Qorti Ewropea tal-Ġustizzja ilha toħloq liġi tat-taxxa Ewropea negattiva billi dejjem iżjed 
tiddikjara illegali d-dispożizzjonijiet nazzjonali dwar it-tassazzjoni, u b'hekk ikkontribwiet 
għad-dħul nazzjonali mit-taxxa.

Sistema tat-taxxa li verament tikkontribwixxi lejn it-tkabbir, l-impjiegi u l-bilanċ soċjali 
teħtieġ koordinazzjoni bejn l-Istati Membri ta’ l-UE u bidla fix-xejra ta' l-aħħar għexieren ta' 
snin.

